
stuðuli. Um hetta er rætt, 
veldst um eyguni, sum sígg­
ja. Men veljarin hevur í øllum 
førum krediterað Sambands­
flokkinum fyri hetta. Trygdin 
í ríkisfelagsskapinum sæst 
aftur í samgonguskjalinum 
og í politikkinum hjá sam­
gonguni, og tað er nakað, 
sum veljarar hjá Sambands­
flokkinum vanliga dáma.

Javnaðarflokkurin 
myndar andstøðuna
Størsti »vinnarin« í hesi 
veljarakanningini er Javnað­
arflokkurin, sum gongur 2,5 
prosent fram, og sum hevði 
fingið ein tingsess afturat. 
Javnaðarflokkurin gekk 1,6 
prosent aftur á valinum 29. 
oktober, men varðveitt tó 
sínar seks tingsessir.

Orsøkin til, at Javnaðar­
flokkurin gongur fram er 
uttan iva, at flokkurin nú 
rættiliga hevur havt høvi 
at víst seg sum ein leiðandi 
andstøðuflokk. Og flokkurin 
hevur eisini notið gott av 
ónøgdini hjá fakfeløgunum 
við sitandi samgongu.

Tað kann kanska undra, 
at mundurin ikki er vorðin 
størri, tá hugsað verður 
um massivu mótmælini 
frá øllum síðum. Men ein 

mánaður við borgarligum 
politikki hevur givið Javn­
aðarflokkinum 2,5 prosent. 
Aksel V. Johannesen hevur 
myndað andstøðuna 
síðani valið, tó at Tjóðveldi 
gjørdist størri í prosentum 
á valinum. 

Tjóðveldi fær 
einki burturúr
Meðan borgarligu vikurnar 
hesar vetrardagarnar hava 
gagnað Javnaðarflokkinum, 
so hevur Tjóðveldi kortini 
so at siga einki fingið burt­
urúr. Tað gevur flokkinum 
nakað at hugsa um, at hann 
einki fær burturúr, at Fólka­
flokkurin, Miðflokkurin 
og Sjávlstýrisflokkur eru 
vorðnir »sambandsflokkar« 
– í øllum førum sæð við 
tjóðveldisbrillum. Hesir 
flokkur stóðu saman við 
Tjóðveldinum um fullveldis­
stevnuna um aldaskiftið. So 
seint sum 28. oktober í ár 
lovaðu hesir tríggir flokkar­
nir, eins og TJóðveldi, Javn­
aðarflokkurin og Framsókn, 
at blokkstuðulin ikki skal 
tiðna.

Kortini gjørdu teir beint 
tað øvugta, og Tjóðveldi vær 
einki burturúr.

Tað kann merkja, at full­

veldismálið als ongan áhuga 
hevur millum veljararnar. Nú 
eru tað seks tingfólk út av 33, 
sum vilja fullveldi, meðan vit 
fyri 10 árum síðani høvdu 18 
av 32, sum vildu fullveldi.

Vert er eisini at hava í 

huga, at Tjóðveldi hevði stóra 
afturgongd á valinum 29. 
oktober – heili fimm prosent. 
Bert ein tíggjundapartur av 
hesum sær út til at vera kom­
in til høldar aftur.

Varðveita meiriluta 
hóast trýst
Tað er valla komið fyri, at ein 
samgonga so tíðliga er komin 
undir so stórt trýst, sum 
hendan samgongan. Kortini 
varðveitir samgongan meiri­

luta. Men tað rínir ikki við 
løgmansflokkin, meðan allir 
samstarvsflokkarnir minka. 
Hóast tap upp á 4,9 prosent, 
so varðveitir samgongan 
meirilutan.

Fólkaflokkurin	 71	 2	 1	 1	 1	 1			   1	 2	

Sambandsflokkurin	 6	 112	 3	 1	 2			   1		  3	

Javnaðarflokkurin	 1	 9	 69	 2	 3			   1		  3	 1

Sjálvstýrisflokkurin				    9		  2					   

Tjóðveldisflokkurin	 4		  1	 1	 69		  2		  1	 2	

Miðflokkurin		  1		  1		  27				    1	

Framsókn	 4	 2	 2				    26	 1		  2	

Veit ikki	 7	 5	 1	 2	 5	 3		  1	 1	 2	

Vil ikki svara								        6			 

Fer ikki a val	 3	 3	 1			   1				    8	

Blankt		  1	 1						      1		  1

Ikki valrætt											           15

Mánaðir síðan síðsta val: 1	     Nýggir veljarar: 0,2

